
Abstract 

Death is an annihilation in which every soul descends, and it is a reality that cannot be 

denied, and it is a necessity that every religion, every race and every creature suffers 

from. Therefore, the rulings related to it are also necessary for every religion. Islam has 

also described detailed rules regarding funeral arrangements and cremation. In this 

paper, mainly the jurisprudential opinions of Imam Qurtubi have been scientifically 

evaluated, for which Surah Aal Imran has been selected from his jurisprudential 

commentary Al-Jami Lahkam al-Qur'an, which is the scope of this paper. Then these rulings 

are explained in the light of the Holy Quran, Ahadith Tayyaba and Islamic jurisprudence. 

ںتمہیں

امام ابوعبداللہ محمدبن احمدبن ابی بکرالقرطؒبی چھٹی صدی ہجری میں اندلس کے علمی مرکزقرطبہ میں پیداہوئے،سن عیسوی کے اعتبارسے ں

تاریخ پیدائش ں کی  بارہ جلدوں میں یہ تفسیرلکھی جوکہ فقہ 1214آپ  مالکی مذہب کے عظیم مفسرہیں جنہوں نے  بتائی جاتی ہے۔آپ  ء 

ںء کوجہاں فانی سے کوچ فرماگئے۔ں1274اسلامی کاعظیم انسائیکلوپیڈیاہے۔آپ نے کم وبیش ساٹھ سال عمرپائی اور 

ںعامۃ المسلمین کی نماز جنازہ،تجہیزوتکفین اورتدفین کے احکام ں

شں میں  اورتدفین  تجہیزوتکفین  نمازجنازہ،  کی  اس  وہ  کہ  کیاہے  لازم  طورپریہ  کے  حق  کے  بھائی  مسلمان  اپنے  پریہ  مسلمانوں  نے  تعالیٰ  یک ںاللہ 

ارشادہے: ں کریم میں  قرآن  برحق ہے جس کے متعلق  الْمَوْتِ "ہوں،کیونکہ موت  ذَائقَِةُ  نَ فْسٍ  1" كُلُّ 
کی ں  ں اس  ہرنفس نے موت کوچکھناہے۔ 

ںتفسیرمیں امام قرطبیؒ نے جنازہ کے مسائل بیان کیے ہیں ؛اورمومن کے حقوق بیان کیے ہیں : 

ُ عَلَ " فْنِ لئَِلََّّ يُسْرعَِ إِليَْهِ الت َّغَيُُُّّ، قاَلَ صَلَّى اللََّّ هَا الَْْخْذُ فِ تََْهِيزهِِ بِِلْغُسْلِ وَالدَّ يْهِ وَسَلَّمَ لقَِوْمٍ أَخَّرُوا دَفْنَ وَمِن ْ
لُوا بِدَفْنِ جيفتكم( وقال: )أسرعوا بِلجنازة( 2" مَيِ تِهِمْ: )عَجِ 

ں

اوران میں سے ہے غسل اور دفن کی تیاری میں شوع ہوناتاکہ اس میں تغیرجلدرونمانہ ہو،نبی کریم صلى الله عليه وسلمنے اس ں

قوم سے فرمایاجنہوں نے اپنی میت کی تدفین میں تاخیرکی توفرمایا اپنے مردوں کودفن کرنے میں جلدی کرو اور فرمایا 

ںجنازہ لے جانے میں جلدی کرو۔ ں

ںغسل میت کاحکم ں

ںانہی روایات پرامام قرطؒبی نے مسائل فقہیہ کااستنباط کیااورکہا: ں

 3" غُسْلُهُ وَاجِبٌ فأََمَّا غُسْلُهُ فَ هُوَ سُنَّةٌ لِجمَِيعِ الْمُسْلِمِيَن حَاشَا الشهيد على ما تقدم. وقيل: "
ںمیت کوغسل دینا سوائے شہیدکے تمام مسلمانوں کے حق میں سنت ہے،اور بعض نے کہاغسل میت واجب ہے۔ں

ںکفن میت کاحکم ں

ںاورکفن کے متعلق امام قرطؒبی نے لکھتے ہیں : 

ثَُّ عَلَى  ۔۔۔ ءِ وَالتَّكْفِيُن وَاجِبٌ عِنْدَ عَامَّةِ الْعُلَمَاءِ، فإَِنْ كَانَ لَهُ مَالٌ فَمِنْ رأَْسِ مَالِهِ عِنْدَ عَامَّةِ الْعُلَمَا "
الْفَرْضِ سَ  بتَِ عْيِيِن  مِنْهُ   ُ يَ تَ عَينَّ الْمُسْلِمِيَن عَلَى الْكِفَايةَِ. وَالَّذِي  أَوْ عَلَى جََاَعَةِ  الْمَالِ  تُْْ الْعَوْرةَِ،  بَ يْتِ 

يعَ الجَْسَدِ غُطِ يَ رأَْسُهُ وَوَجْهُهُ، إِكْرَامًا لِوَجْهِهِ وَسَ  تْْاً لِمَا يَظْهَرُ  فإَِنْ كَانَ فِيهِ فَضْلٌ غَيَُّْ أنََّهُ لََ يَ عُمُّ جََِ
4" مِنْ تَ غَيُُِّّ مَََاسِنِهِ 

ں

دیاجائے ں کفن  سے  میں  المال  راس  ہوتو  کااپنامال  اگراس  ہے،  دیناواجب  کوکفن  میت  نزدیک  کے  العلماء  عامۃ 

گا۔۔۔اگراس کے پاس مال نہ ہومسلمانوں کے بیت المال سے کفن دیاجائے گایاپھرتمام مسلمانوں پراس کاوجوب ں

وہ پورے  اس سے کچھ زیادہ ہولیکن  اور مقدارواجب وہی ہے جس سے سترعورت ہوجائے،اوراگرکپڑا  کفایہ ہے 

جسم کونہ ڈھانپ سکے تو پھر میت کے سر اور اس کے چہرے کوڈھانپاجائے گاچہرے اور سرکے احترام کی خاطر تاکہ ں

ںجسم کی خوبصورتی میں واقع ہونے والے تغیرکوڈھانپاجائے۔ ں

ںاورکفن کاطاق کپڑوں اورسفیدرنگ میں ہونامستحب ہے، امام قرطبیؒ لکھتے ہیں : 

وَالْمُسْتَحَبُّ    وَالْوتِْ رُ مُسْتَحَبٌّ عِنْدَ كَافَّةِ الْعُلَمَاءِ فِ الْكَفَنِ، وكَُلُّهُمْ مُُْمِعُونَ عَلَى أنََّهُ ليَْسَ فِيهِ حَدٌّ."
5" مِنْهُ الْبَ يَاضُ 

ں

کفن میں کثیرعلماء کے نزدیک طاق کاعددمستحب ہےاور سب کااس بارے میں اجماع ہے کہ اس میں کوئی حد نہیں 

ںہے تاہم اس میں سفیدہونا مستحب ہے۔ 

ںنماز جنازہ اور تدفین میت کاحکم ں

ںمیت کودفنانے اوراس پرنماز جنازہ کے متعلق لکھتے ہیں : 

مَاءِ: مالك  وَأَمَّا الصَّلََّةُ عَلَيْهِ فَهِيَ وَاجِبَةٌ عَلَى الْكِفَايةَِ كَالجِْهَادِ. هَذَا هُوَ الْمَشْهُورُ مِنْ مَذَاهِبِ الْعُلَ "
اَ سُنَّةٌ ۔۔۔ وغيُّه اَبِ وَدَسُّهُ وَسَتْْهُُ فَذَلِكَ وَاجِبٌ  ۔۔ وَقاَلَ أَصْبَغُ: إِنََّّ 6" وَأَمَّا دَفْ نُهُ فِ التُّْ

ں

میت پرنماز جنازہ جہاد کی طرح فرض کفایہ ہے اوریہی علماء کامشہورمذہب ہے جن میں امام مالک شامل ہیں ۔۔۔اور 

ںاصبغ مالکی نے کہانمازجنازہ سنت ہے۔۔۔ میت کومٹی میں دفن کرنا اور اسے قبرمیں چھپانابھی اسی طرح واجب ہے۔ ں

ںامام قرطبیؒ کے دلائل ں

ںامام قرطؒبی نے باب الجنائزسے متعلقہ درج ذیل احادیث بیان کی ہیں: ں

ںامام ابوداودنقل کرتے ہیں :ں

ابْ نَ تُهُ،  " تُ وُفِ يَتِ  حِيَن  وَسَلَّمَ  عَلَيْهِ  اللهُ  صَلَّى  اللََِّّ  رَسُولُ  نَا  عَلَي ْ دَخَلَ  قاَلَتْ:  عَطِيَّةَ،  أمُِ   فَ قَالَ:  عَنْ 
7" »اغْسِلْنَ هَا ثَلََّثًً، أَوْ خََْسًا، أَوْ أَكْثَ رَ مِنْ ذَلِكَ إِنْ رأَيَْتَُُّ ذَلِكَ، بِاَءٍ وَسِدْرٍ 

ں

حضرت ام عطیہ کہتی ہیں ہمارے پاس رسول کریم صلى الله عليه وسلم آئے جب آپ صلى الله عليه وسلم کی شہزادی فوت ہوئی توفرمایا اسے 

ںتین یاپانچ یااس سے زائدباربیری کے پتوں سے ملے ہوئے پانی سےغسل دواگرتم کچھ دیکھو۔ں

ںدوسری روایت میں ہے: 

الْبَ يَاضَ فإَِ " ثيَِابِكُمُ  مِنْ  الْبَسُوا  عَلَيْهِ وَسَلَّمَ:  قاَلَ رَسُولُ اللََِّّ صَلَّى اللهُ  ابْنِ عَبَّاسٍ، قاَلَ:  اَ مِنْ  عَنِ  نََّّ
8" خَيُِّْ ثيَِابِكُمْ، وكََفِ نُوا فِيهَا مَوْتََكُمْ 

ں

ںسفیدکپڑے پہناکرو کیونکہ یہ اچھالباس ہے اور اپنے مردوں کواسی میں کفن دو۔ 

ں

ں

ںتیسری روایت میں ہے : ں

مُونََّاَ إِليَْهِ، وَإِنْ تَكُ سِوَى ذَلِكَ فَشَرٌّ تَ " ضَعُونهَُ عَنْ  قاَلَ: أَسْرعُِوا بِِلْجنََازةَِ فإَِنْ تَكُ صَالِِةًَ فَخَيٌُّْ تُ قَدِ 
9" رقِاَبِكُمْ 

ں

حضرت ابوہریرہ سے روایت ہے کہ رسول کریم صلى الله عليه وسلم نے فرمایا جنازہ کوجلدی لے کرچلو،اگروہ صالح ہے  تواچھائی ں

ںکوتم جلدلے جاؤ گے اور اگرایسانہیں ہے توتم ایک بری چیز کو اپنے کندھوں سے جلد اتاردو گے۔ں

ںامام قرطبیؒ کی فقہی آراء کاعلمی  جائزہں

؛جن میں کچھ مجمع علیہم ہیں جن میں اختلاف نہیں ہے،مثلا کفن ں امام قرطؒبی نے عنوان مذکورکے تحت جنازہ سے متعلق مسائل بیان کیے 

ر میں ںکاسفیدہونا، طاق کپڑوں میں ہونا، میت کودفنانا،میت کوجلد قبرستان لے جانا وغیرہ، البتہ امام قرطؒبی نے ان مسائل کے ضمن میں دو امو

ںاختلاف فقہاء کوذکرکیاہے۔ ں

ںاول یہ کہ غسل میت سن ہے یا واجب ؟ 

ںدوم یہ کہ نماز جنازہ سنت ہے یافرض کفایہ ؟ ں

ںان مسائل کاعلمی جائزہ لینے کے لیے کتب فقہیہ کی طرف رجوع کیاجاتاہے۔ 

ںشمس الدین رعینی مالکی لکھتے ہیں :ں

اَ مِنْ  " فُ رُوضِ الْكِفَايةَِ، وَنَصَّ عَلَيْهِ سَحْنُونٌ فِ كِتَابِ ابنِْهِ فَ قَالَ: الصَّلََّةُ  فَذَهَبَ جَُْهُورُ النَّاسِ إلََ أَنََّّ
 10" عَلَى الْجنَِازةَِ فَ رْضٌ 

ںجمہورفقہاء اس طرف گئے ہیں کہ نماز جنازہ فرض کفایہ ہے۔سحنون مالکی نے جنازہ کی فرضیت پرنص قائم کی ہے۔ں

ںعلامہ غرناطی مالکی لکھتے ہیں : ں

يعِ إنَّهُ مِنْ  غُسْلُ الْمَيِ تِ وَتَكْفِينُهُ وَتََْنِيطهُُ سُنَّةٌ، وَأَمَّا دَفْ نُهُ فَ فَرْضٌ عَلَى الْكِفَايةَِ، وَقَدْ قِيلَ فِ الْجمَِ "
11" الْفُرُوضِ 

ں

میت کوغسل دینا، کفن دینا،کفن کودھونی دینا سنت ہیں۔اور میت کودفن کرنافرض کفایہ ہےاور بعض نے ان تمام ں

ںچیزوں کوفرض کہاہے۔ں

ںعلامہ جوینی امام الحرمین لکھتے ہیں :ں

12" تكفيُن المسلم فرضٌ، كما أن غُسلَه والصلَّةَ عليه فرضٌ "
ں

ںمسلمان کوکفن دینایوں ہی فرض ہے جس طرح اسے غسل دینا اوراس پرنماز جنازہ پڑھنافرض ہے۔ں

ںامام احمدبن حنبل کے نزدیک بھی یہ تمام امورفرض کفایہ ہیں ؛

13" حََْلُهُ وَدَفْ نُهُ مِنْ فُ رُوضِ الْكِفَايةَِ "
ں

ںمیت کواٹھانا اور اسے دفن کرنافرض کفایہ ہے۔ں

ںعلامہ کاسانیؒ نے تکفین کے وجوب کوبیان کرتے ہوئے لکھاہے: ں

جَْاَعِ، وَالْمَعْقُولِ، أَمَّا النَّصُّ فَمَا رُوِيَ عَنْ النَّ " ، وَالِْْ ليِلُ عَلَى وَجْهِ النَّصِ  ُ    بِ ِ أَمَّا الَْْوَّلُ فاَلدَّ صَلَّى اللََّّ
اَ خَيُُّْ ثيَِابِكُمْ وكََفِ نُوا فِيهَا مَوْتََ  كُمْ وَظاَهِرُ الَْْمْرِ  عَلَيْهِ وَسَلَّمَ أنََّهُ قاَلَ: الْبَسُوا هَذِهِ الثِ يَابَ الْبِيضَ فإَِنََّّ

ثَُّ  وَدَفَ نُوهُ  عَلَيْه كَفَّنُوهُ  اللََِّّ  صَلَوَاتُ  آدَمَ  غَسَّلَتْ  لَمَّا  الْمَلََّئِكَةَ  أَنَّ  وَرُوِيَ  الْعَمَلِ  قاَلَتْ  لِوُجُوبِ   
عَلَى وُ  عَقِدٌ  مُن ْ جَْاَعُ  وَالِْْ الْوَاجِبِ،  مَعْنََ  الْمُطْلَقَةُ فِ  وَالسُّنَّةُ  مَوْتََكُمْ،  سُنَّةُ  هَذِهِ  وَلِِذََا  لِوَلَدِهِ:  جُوبِهِ؛ 

 14" وُجُوبِ تَ وَارثَهَُ النَّاسُ مِنْ لَدُنْ وَفاَةِ آدَمَ صَلَوَاتُ اللََِّّ وَسَلََّمُهُ عَلَيْهِ إلََ يَ وْمِنَا هَذَا، وَذَا دَليِلُ الْ 
میت کوکفن دینا وجب ہے دلیل کی وجہ سے، اجماع کی وجہ سے اورعقلابھی واجب ہے۔نص یہ ہے کہ اپنے مردوں ں

اور اس نص کاظاہروجوب کوبیان ں دو۔  اوریہ بھی مروی ہے کہ ملائکہ نے حضرت کوسفید کپڑوں میں کفن  کرتاہے 

کہایہ تمہارے  اور پھرآپ کے بیٹے سے  کیا  دفن  دیااور  کوکفن  السلام  آپ علیہ  اورانہوں نے  دیاتھا  آدم کوغسل 

مرجانے والوں کے لیے سنت ہے اور سنت کالفظ مطلق ہوتومراد واجب ہوتاہے۔اور اس کے وجوب پراجماع بھی ں

ںہے جس پرحضرت آدم سے آج تک توارث چلاآرہاہے۔ں

ںغسل میت اورنماز جنازہ بھی عندالاحناف عقلاونقلافرض کفایہ ہیں۔ ں

میت کے جملہ امورکوجمہورفقہاء نے فرض اورواجب کہاہے، اور جہاں سنت کالفظ مستعمل ہے،اسے بھی فرض کفایہ پرمحمول کیاہے کیونکہ ں

ان تمام امورپرابتدائے آدم سے آج تک ں اورحق فرض کے مرتبہ میں ہوتاہے۔  میت کی تجہیز وتکفین کے جملہ امورمومن پرحق ہیں۔ 

 

12

 ۔ں19، ص 3ھ، ج1428الجوینی،عبدالملک بن عبداللہ، امام الحرمین،شافعی،نہایۃ المطلب فی درایۃ المذہب، دارالمنہاج،ں۔ 

13

 و تی،منصوربن یونس، کشاف القناع، ں۔ 
 ہ
لب
 ا

 

ی ۃ
م
لعل

 ۔ں126، ص 2جء،1998، بیروت: دارالکتب ا

14

 ، ،بدائع الصنائع فی ترتیب الشرائع،الکاسانی ،علاء الدین ،ابوبکربن مسعود ں۔ 

 

ی ۃ
م
لعل

 ۔ ں306،ص1،جںء 1986بیروت: دارالکتب ا

قاَمَةَ مأنإ شَعَائأرأ الد أينأ وَفَ راَئأضأ الصَّلََةأ سنت متوارثہ جاری ہے،علامہ رعینی نے کہا:   وَلِأَنَّ الْإأ

15
،اور اس کی وجہ یہ ہے کہ نماز جنازہ کوقائم 

کرنا شعائراسلام میں سے ہےاور فرض نمازوں میں سے ہے۔علامہ کاسانی حنفی نے بھی غسل ،کفن اورجنازہ کوفرض کہنے پرمفصل دلائل ں

دیے ہیں اوران پرعقلا ونقلااوراجماع کے ذریعے بہ تصلب رائے دی ہے کہ یہ تمام امورفرض ہیں۔ں

16

ں

ںشہیدکوغسل دینے اوراس کی نماز جنازہ کاحکم ں

شہیدکی حیات جاودانی پرقرآن کریم شاہدہے کہ وہ زندہ ہے،جب شہیدزندہ ہے توکیااس کی نماز جنازہ پڑھی جائے گی ، کیااسے جنازہ پڑھے ں

ںبغیردفن کیاجاسکتاہے، قرآن کریم میں اللہ تعالیٰ نے ارشادفرمایا: ں

17" وَلََ تََْسَبَََّ الَّذِينَ قتُِلُوا فِ سَبِيلِ اللََِّّ أَمْوَاتًَ بَلْ أَحْيَاءٌ عِنْدَ رَبِّ ِمْ يُ رْزقَُونَ "
ں

ںاورآپ مردہ گمان نہ کریں جوراہ خدامیں قتل کیے گئے بلکہ وہ زندہ ہیں اپنے رب کے پاس انہیں رزق دیاجاتاہے۔ ں

ںاس آیت کی تفسیرمیں امام قرطؒبی نے شہید کے احکام کوبیان کرتے ہوئے لکھاہے: ں

شُّهَدَاءِ  إِذَا كَانَ الشَّهِيدُ حَيًّا حُكْمًا فَلََّ يُصَلَّى عَلَيْهِ، كَالِْيَِ  حِسًّا. وَقَدِ اخْتَ لَفَ الْعُلَمَاءُ فِ غُسْلِ ال"
يعِ الشُّهَدَاءِ   غُسْلِ جََِ إِلََ  وَالث َّوْرِيُّ  حَنِيفَةَ  وَأبَوُ  وَالشَّافِعِيُّ  مَالِكٌ  فَذَهَبَ  عَلَيْهِمْ،  وَالصَّلََّةِ  وَالصَّلََّةِ 

وَبِّذََا قاَلَ أَحََْدُ وَإِسْحَاقُ وَالَْْوْزاَعِيُّ ودَاوُدُ بْنُ  ۔۔۔    عَلَيْهِمْ، إِلََّ قتَِيلَ الْمُعْتَْكَِ فِ قِتَالِ الْعَدُوِ  خَاصَّةً 
18"   عَلِيٍ  وَجََاَعَةُ فُ قَهَاءِ الَْْمْصَارِ وَأَهْلُ الِْدَِيثِ وَابْنُ عُلَيَّةَ 

ں

جب شہید حکما زندہ ہے  تواس پرنماز جنازہ نہیں پڑھنی چاہیے جس طرح حسی طورپرزندہ شخص پرنہیں پڑھی جاتی؟۔ 

فقہاء کرام کااختلاف ہے شہیدکوغسل دینے اور اس پرنماز جنازہ پڑھنے میں ؛ امام مالک، امام شافعی، امام ابوحنیفہ، امام ں

و اہر،داودبن علی، امام ثوری، جماعت محدثین ،ابن علیہ اور ں

 

لظ
احمدبن حنبل، اسحاق بن راہویہ ، امام اوزاعی، اصحاب ا

اور نمازجنازہ بھی پڑھی جائے گی سوائے  گا  دیاجائے  وغیرہ سب کایہی موقف ہے کہ شہیدکوغسل بھی  ثوری  امام 

شہیدحقیقی کے جودشمن کے مقابلے میں معرکہ کارزارمیں جام شہادت نوش کرے) تو اس کونہ توغسل دیاجائے گا 

ںاور نہ اس کی نماز جنازہ پڑھی جائے گی(۔ 

 

15

 ۔ں208،ص2ھ،ج1412الرعینی،ابوعبداللہ محمدبن محمد،الطرابلسی،مواہب الجلیل فی شح مختصرخلیل، بیروت: دارالفکر،ں۔ 

16

 ۔299، ص 1ج الکاسانی،بدائع الصنائع  ں۔ 

17

 ۔169آل عمران: ں۔ 

18

 ۔270، ص 4تفسیرالقرطبی،جں۔ 

http://guman.com.pk/
https://portal.issn.org/resource/ISSN/2709-4022


 

AASAR Journal-AL 
Quarterly Research Journal 

www. al-aasar.com 

Vol. 2, No. 1 (2025) 
Online ISSN: 3006-693X 

Print ISSN: 3006-6921 

 

421 

يُ غَسَّلُونَ " يَ قُلْ بِقَوْلِ سَعِيدٍ وَالِْسََنِ هَذَا    ۔۔۔ وَقاَلَ سَعِيدُ بْنُ الْمُسَيَّبِ وَالَِْسَنُ:  أبَوُ عُمَرَ: وَلََْ  قاَلَ 
19" أَحَدٌ مِنْ فُ قَهَاءِ الَْْمْصَارِ إِلََّ عُبَ يْدُ اللََِّّ بن الِسن العنبري 

ں

کہاحضرت ں گا۔۔۔ابوعمرنے  دیاجائے  کوغسل  شہداء  کہ  ہیں  کہتے  بصریؒ  اورحسن  مسیب  سعیدبن  حضرت 

ںسعیداورحسن کے قول کوفقہائے مصرمیں سے سوائے عبیداللہ بن حسن عنبریؒ کے کسی نے بیان نہیں کیا۔ں

ںشہیدکی نماز جنازہ کے متعلق فقہائے کوفہ وبصرہ اورشام کے فقہاء کاموقف یہ ہے کہ شہداء کی نماز جنازہ پڑھی جائے گی۔ 

20" وَقاَلَ فُ قَهَاءُ الْكُوفَةِ وَالْبَصْرَةِ وَالشَّامِ: يُصَلَّى عَلَيْهِمْ "
ں

ںاختلاف کی دوسری جہت یہ ہے کہ جوشخص ظلماقتل کیاجائے اس کے بارے میں کیاحکم ہے؟ امام قرطبیؒ لکھتے ہیں :ں

لِ  شَهِيدٍ، وَهُوَ  فَ قَالَ أبَوُ حَنِيفَةَ وَالث َّوْرِيُّ: كُلُّ مَنْ قتُِلَ مَظْلُومًا لََْ يُ غَسَّلْ، وَلَكِنَّهُ يُصَلَّى عَلَيْهِ وَعَلَى كُ "
الْعِرَاقِ  أَهْلُ  سَائرٌِ  أَهْلُ  ۔۔۔ قَ وْلٌ  قَ تَ لَهُ  مَنْ  إِلََّ  الْمَوْتَى  يُ غَسَّلُ كَجَمِيعِ  أَحَدُهَُُا  قَ وْلََنِ:  وَلِلشَّافِعِيِ  

مَقْتُولٍ   مَنْ قتله الكفار ومات فِ المعتْك. وكان  يُ غَسَّلُ  مَالِكٌ: لََ  قاَلَ  مَالِكٍ.  قَ وْلُ  الِْرَْبِ، وَهَذَا 
بَلٍ  ُ عَنْهُ.  غَيُِّْ قتَِيلِ الْمُعْتَْكَ قتَِيلِ الْكُفَّارِ فإَِنَّهُ يُ غَسَّلُ وَيُصَلَّى عَلَيْهِ. وَهَذَا قَ وْلُ أَحََْدَ بْنِ حَن ْ  رَضِيَ اللََّّ

 21"  لََ يُ غَسَّلُ قتَِيلُ الْبُ غَاةِ  -وَالْقَوْلُ الْْخَرُ لِلشَّافِعِي ِ 

اورامام ثوریؒ فرماتے ہیں: ہروہ شخص جو ظلماقتل کیاجائے اسے غسل نہیں دیاجائے گالیکن اس کی نماز  امام ابوحنیفہؒ 

امام شافعیؒ سے اس بارے  اوریہ تمام اہل عراق کاقول مختارہے۔۔۔  اور ہرشہیدکایہی حکم ہے  جنازہ پڑھی جائے گی 

اہل  مانند اسے غسل دیاجائے گاسوائے اس شہیدکے جسے  والوں کی  دو قول مروی ہیں،ایک یہ کہ عام مرنے  میں 

حرب مارڈالیں۔ اوریہی قول امام مالک کاہے کہ جسے کفارقتل کریں اور وہ معرکہ کارزارمیں مرے تواسے غسل نہیں 

گااوراس  وہ بحالت جنگ شہیدنہ ہوتو اسے غسل بھی دیاجائے  اور جس شخص کوکفارقتل کریں لیکن  گا۔  دیاجائے 

پرنماز جنازہ بھی پڑھی جائے گی۔ اوریہی قول امام احمدکاہے، اور امام شافعی کاقول ثانی یہ ہے کہ جس شخص کوباغی قتل ں

ںکرڈالیں اسے غسل نہیں دیاجائے گا۔ 

ں

ں

 

19

 ۔270، ص 4تفسیرالقرطبی،جں۔ 

20

 ۔271، ص 4تفسیرالقرطبی،جں۔ 

21

 ۔271، ص 4تفسیرالقرطبی،جں۔ 

ںامام قرطبیؒ کے دلائل ں

ںمسنداحمدمیں بروایت ابن عباس رضی اللہ عنہا مروی ہے: ں

لشُّهَدَاءِ  عَنْ سَعِيدِ بْنِ جُبَيٍُّْ، عَنِ ابْنِ عَبَّاسٍ، قاَلَ: أَمَرَ رَسُولُ اِلله صَلَّى اللهُ عَلَيْهِ وَسَلَّمَ، يَ وْمَ أُحُدٍ بِِ "
هُمِ الِْدَِيدُ وَالْجلُُودُ، وَقاَلَ: ادْفِنُوهُمْ بِدِمَائهِِمْ وَثيَِابِِّمْ  زعََ عَن ْ 22" أَنْ يُ ن ْ

ں

نبی کریم صلى الله عليه وسلم نے احدکے دن شہداء کے متعلق حکم فرمایاکہ ان کے جسموں سے لوہے اورچمڑے کے اضافی لباس ں

ںاتاردو اورانہیں اپنے کپڑوں اورخون کے ساتھ دفن کردو۔ ں

ںامام بخاریؒ نے بروایت حضرت جابررضی اللہ عنہ نقل کیاہے: ں

لْهُمْ " 23" قاَلَ: أَنََ شَهِيدٌ عَلَى هَؤُلََءِ وَأَمَرَ بِدَفْنِهِمْ بِدِمَائهِِمْ، وَلََْ يُصَلِ  عَلَيْهِمْ، وَلََْ يُ غَسِ 
ں

نبی کریم صلى الله عليه وسلم نے فرمایا میں ان )شہدائے احد( پرگواہ ہوں اورحکم دیاکہ انہیں اسی خون کے ساتھ لت پت حالت 

ںمیں دفن کردیاجائے اور ان پرنہ نماز جنازہ پڑھی اور نہ انہیں غسل دیا۔ ں

ںامام قرطبیؒ کی فقہی آراء کاعلمی  جائزہں

ں امام قرطؒبی نے مسئلہ مذکورہ میں دو جہتیں بیان کی ہیں؛ ایک بابت غسل ہے اوردوسری جہت اس پرنماز جنازہ ہے، پھر یہ حکم بھی دو قسمں

ہم میں منقسم ہے یعنی شہید حقیقی اورشہیدحکمی۔ غسل کے باب میں جملہ فقہاء اسلام کااتفاق ہے کہ شہید حقیقی کو غسل نہیں دیاجائے گا۔ تاں

اور شام کے جملہ فقہاء کاموقف یہ ہے کہ شہیدحقیقی  اس پرنماز جنازہ کے متعلق اختلاف کی نوعیت یہ ہےکہ احناف، علمائے کوفہ وبصرہ 

ق بن راہویہ اور ںپرنماز جنازہ نہیں پڑھی جائے گی ،ان میں ائمہ ثلاثہ)امام مالک، امام شافعی،امام احمد( اور امام اوزاعی، امام ثوری، امام لیثی،اسحا

و اہرشامل ہیں۔ ں

 

لظ
ںاصحاب ا

شہیدحکمی کی یہ صورت کہ جب اسے ظلماقتل کیاجائے تواس بارے میں اختلاف کی نوعیت یہ ہےکہ اس کوغسل دینے  کے متعلق احناف، ں

فقہائے کوفہ وبصرہ اورشام کااتفاق ہے کہ اسے بھی غسل نہیں دیاجائے گاجبکہ باقی جملہ فقہاء کااتفاق ہے کہ اسے غسل دیاجائے گا۔اور 

ںاس پرنماز جنازہ کے متعلق سب کااتفاق ہے کہ اس پرجنازہ پڑھی جائے گی۔ ں

ں

ں

ں

 

22

 ۔ں2216، رقم: ھ 1398ھ،مسند امام احمد،مکتب اسلامی ،بیروت،241احمد بن حنبل ، متوفی ں۔ 

23

ح المختصر من أمور رسول الله  ںالبخاری،ابوعبداللہ محمدبن اسماعیل،ں۔ 

حب 
لص

ه وأي  مه،دارطوق النجاۃ، صلى الله عليه وسلمالجامع المسند ا

ںعلامہ قیروانی مالکی لکھتے ہیں :ں

وأما من قتل مظلوماً أو  ۔۔۔ ولَ يصلى على الشهيد فِ المعتْك ولَ يكفن، ولَ يغسل، ويدفن بثيابه"
دفعه إياهم عن حريمه أو مات بغرق أو هدم، فإنه يغسل ويصلى  قتله لصوص فِ معتْكهم أو فِ  

 24" عليه

گا،نہ غسل  دیاجائے  اسے کفن  نہ  اور  گی  جنازہ نہیں پڑھی جائے  نماز  کی  والے شخص  میدان جہادمیں شہیدہونے 

اور جوشخص ظلماقتل ہوا یااسے چوروں نے قتل ں دیاجائے گابلکہ اپنے کپڑوں کے ساتھ ہی دفن کردیاجائے گا۔ ۔۔ 

کیایا ان سے اپنادفاع کرتاہوا ماراگیا یاغرق ہوگیایاکسی ملبے تلے دب کرشہیدہوا تواسے غسل بھی دیاجائے گااور اس 

ںپرنماز جنازہ بھی پڑھی جائے گی۔ ں

ںامام شافعی فرماتے ہیں : ں

تُ غْسَلْ  " لََْ  الْمُعْتَْكَِ  فِ  الْمُسْلِمِيَن  الْمُشْركُِونَ  قَ تَلَ  بِكُلُومِهِمْ  وَإِذَا  وَدُفِنُوا  عَلَيْهِمْ  يُصَلَّ  وَلََْ  لَى،  الْقَت ْ
تُشْبِ  الَّتِِ  ثيَِابِِّمْ  فِ  شَاءُوا  إنْ  غَيُّْهُُمْ  يكَُفَّنُ  شَاءُوا كَمَا  فِيمَا  أَهْلُوهُمْ  وكََفَّنَ هُمْ  الَْْكْفَانَ  وَدِمَائهِِمْ،  هُ 

يُّْهَِا كَمَا يُصْنَعُ  وَتلِْكَ الْقُمُصِ وَالْْزُرُِ وَالَْْرْدِيةَِ، وَالْعَمَائِمِ لََ غَيُّْهَِا، وَإِنْ شَاءُوا سَلَبُوهَا وكََفَّنُوهُمْ فِ غَ 
هُمْ ثيَِابُّمُْ الَّتِِ مَاتُوا فِيهَا زعَُ عَن ْ 25" بِِلْمَوْتَى مِنْ غَيُّْهِِمْ، وَتُ ن ْ

ں

ان پرنماز  گااورنہ  جب مشرکین مسلمانوں کومیدان جہادمیں قتل کردیں تو مقتولین شہداء کوغسل نہیں دیاجائے 

اور اگران کے اہل وعیال کفن ں جنازہ پڑھی جائے گی بلکہ انہیں انہی زخموں اور خون کے ساتھ دفن کردیاجائے گا۔ 

دیناچاہیں تودے سکتے ہیں جس طرح عام لوگوں کودیاجاتاہے۔ اوراگرچاہیں توانہیں کپڑوں میں بھی کفن دے سکتے ں

اور ں اتارلیں  یہ کپڑیں  توان کے  اگرچاہیں  اور  سوا کچھ نہیں۔  ان کے  اورعمامہ  : قمیص،ازار،چادر  ہیں  یہ  اوروہ  ہیں 

ںدوسرے کپڑوں میں کفن دے دیں جس طرح عام مردہ لوگوں سے کپڑے اتارلیے جاتے ہیں ۔ 

ںعلامہ ابن قدامہ حنبلیؒ لکھتے ہیں :ں

المعركة لَ يغسل رواية واحدة. وفِ الصلَّة عليه روايتان: إحداهُا: يصلى  " إذا مات فِ  والشهيد 
ُ عَلَيْهِ وَسَلَّمَ خرج يوماً فصلى على أهل أحد   عليه، اختارها الخلَّل لما روى عقبة أن النب صَلَّى اللََّّ

انصرف ثُ  الميت  على  أصح  ۔ صلَّته  عليه، وهي  يصلى  لَ  ظلماً كقتيل  ۔۔۔ والثانية:  المقتول  وأما 

 

 وإح  ء التراث، ں۔ 24

 

و ث للدراسات الإسلامی ه
 ح
لب

،التہذیب فی اختصارالمدونۃ، دبئی: دار ا د ابن البراذع   ۔ں341،ص ں1ھ، ج1423القیروانی، أبو سع 

الزبيُّ غسل  ابن  لْن  عليه؛  ويصلى  يغسل  روايتان:إحداهُا:  ففيه  ماله  دون  والمقتول  اللصوص، 
أشبه   قتيل شهيد  لْنه  يغسل؛  والثانية: لَ  المبطون.  أشبه  المعتْك  بشهيد  ليس  لْنه  عليه؛  وصلي 

 26" شهيد المعتْك
اوراس پرنماز جنازہ کے ں روایت ہے۔  گااوریہی  دیاجائے  تو اسے غسل نہیں  اورشہیدجب جنگ میں قتل کیاجائے 

متعلق دو روایات ہیں ،ایک یہ کہ اس پرنماز جنازہ پڑھی جائے گی اسے خلال نے اختیارکیاروایت عقبہ کی وجہ سے کہ 

اور دوسری  اداکی جس طرح میت پرپڑھی جاتی ہے۔  اورشہدائے احدپرایسے ہی نماز  نبی کریم صلى الله عليه وسلم ایک دن نکلے 

اورجوشخص ظلماقتل ں ہے۔۔۔  ترین  صحیح  روایت  اوریہی  گی  جائے  پڑھی  کہ شہیدپرنمازجنازہ نہیں  ہے  یہ  روایت 

دو ں اس شہیدکے متعلق  تو  والا  ماراجانے  اوراپنامال بچانے کے لیے  ماراگیاشخص،  ہاتھوں  کے  چوروں  کیاجائے جیسے 

روایتیں ہیں، اول یہ کہ اسے غسل بھی دیاجائے گااور نماز جنازہ بھی پڑھی جائے گی کیونکہ حضرت عبداللہ بن زبیرکو 

بیماری میں موت  کی   ن)جسے پیٹ 
 
ان پرنماز بھی پڑھی گئی کیونکہ یہ شہیدحقیقی نہیں بلکہ مب دیاگیااور  غسل بھی 

اور ں روایت یہ ہےکہ اسے بھی غسل نہیں دیاجائے گا کیونکہ یہ بھی شہیدہے  آجائے( کے مشابہ ہے۔اوردوسری 

ںشہیدحقیقی کے مشابہ ہے۔ں

ںعلامہ شمس الائمہ سرخسیؒ لکھتے ہیں: ں

 27" وَإِذَا قتُِلَ الشَّهِيدُ فِ مَعْركََةٍ لََْ يُ غَسَّلْ وَصُلِ يَ عَلَيْهِ عِنْدَنََ "
ںجنگ میں شہادت پانے والے کوغسل نہ دیاجائے گااورہمارے نزدیک اس کی نماز جنازہ پڑھی جائے گی۔ں

مسئلہ مذکورہ میں شہیدحقیقی کوغسل نہ دینے پرسب کااتفاق ہے کہ شہیدکوغسل نہیں دیاجائے گاکیونکہ راہ خدامیں اس کے خون بہنے سے ں

اس کی تطہیرہوگئی ہے نہ کہ دنس بدن۔ اس میں کسی کواختلاف نہیں ہے۔تاہم جہت ثانیہ یہ ہےکہ اس پرنماز جنازہ پڑھی جائے گی یانہیں ں

کہ ںتواس میں ائمہ ثلاثہ کاموقف یہ ہے کہ شہیدکی نماز جنازہ بھی نہیں پڑھی جائے گی۔ تاہم اس مسئلہ میں تحقیق اورتقابل کی کیفیت یہ ہے ں

ائمہ ثلاثہ نے جس روایت سے استدلال کیاہے اسے احناف نے ضعیف شمارکیاہے اور دلیل بھی دی کہ حضرت جابرنے روایت بیان کی کہ ں

نبی کریمصلى الله عليه وسلم نے شہدائے احدپرنمازجنازہ نہیں پڑھی تو اس کی وجہ یہ ہے کہ اس غزوہ میں حضرت جابرکے بھائی اور والدبھی شہیدہوچکے ں

تھے تووہ اس وجہ سے کافی مشغول تھے اورمدینہ گئے ہوئے تھے جب واپس آئے توشہداء کی تدفین ہورہی تھی تو اس بناء پرانہوں یہ روایت ں

ںنقل کی ہے۔ں

 

26

ی ۃ،ں۔ 
م
لعل

 ۔ں358، ص 1ج،ھ1414ابن قدامہ، الکافی فی فقہ اہل المدینہ، بیروت: دارالکتب ا

ںامام سرخسیؒ فرماتے ہیں:ں

ُ تَ عَالََ عَنْهُ ليَْسَ بقَِوِيٍ  وَقِيلَ: إنَّهُ كَانَ يَ وْمئِذٍ مَشْغُولًَ فَ قَدْ قتُِلَ أَ " بوُهُ وَأَخُوهُ  وَحَدِيثُ جَابِرٍ رَضِيَ اللََّّ
رَسُ  صَلَّى  حِيَن  حَاضِرًا  يَكُ  فَ لَمْ  الْمَدِينَةِ  إلََ  يََْمِلُهُمْ  ليُِدَبِ رَ كَيْفَ  الْمَدِينَةِ  إلََ  فَ رَجَعَ  اللََِّّ  وَخَالهُُ  ولُ 

ُ عَلَيْهِ وَسَلَّمَ  28" عَلَيْهِمْ  ،صَلَّى اللََّّ
ں

جبکہ اس کے برعکس یہ روایت ثابت ہے کہ آپ صلى الله عليه وسلم نے شہدائے احدکی مزارات پرجاکرنمازجنازہ اداکی اور نماز  

جنازہ دعاہے جس سے کوئی بھی مستغنی نہیں ہے۔بلکہ حضرت امیرحمزہ شہیداحدکے متعلق تو روایت ہے کہ ان کی ں

ان کی بھی نماز پڑھی جاتی رہی لہذا عقلاونقلایہ حکم مسلم ہے کہ  ستربارنماز جنازہ پڑھی گئی کیونکہ ہرشہیدکے ساتھ 

ںشہیدکی نماز جنازہ پڑھی جائے گی۔ رہامسئلہ شہیدحکمی کاتواس پرنمازجنازہ میں اختلاف نہیں ہے۔ ں

 خلاصہ بحں ں

میت کوغسل دینا، اسے کفن پہنانا، اس پرنماز جنازہ پڑھنا اور اسے دفن کرناشعائراسلام میں سے ہے۔اور یہ تمام امورسنت سے ثابت ہیں ۔ 

اورابتدائے افرینش سے یہ سنت جاری ہے۔ لہذا جن فقہاء نے ان امورمیں سنیت کاقول کیاہے انہوں نے اسے لفظی معنی پرمحمول کیاہے ں

شہیدکی دو قسمیں ہیں، شہیدحقیقی اورشہیدحکمی۔ شہیدحقیقی وہ ہے جوراہ خدامیں اور حکمایہ امورفرض اورواجب کفایہ کے مرتبے میں ہیں۔ 

مرجائے۔ ں میں  ناگہانی مصیبت  یاکسی  کیاجائے  جوظلماقتل  ہے  وہ  حکمی  اور  کرے  نوش  شہادت  جام  ہاتھوں  کے  دشمن  جہادمیں  میدان 

 ںشہیدحکمی کاوہ مقام نہیں ہے جوشہیدحقیقی کاہے۔ شہیدحقیقی کوغسل بھی نہیں دیاجائے گااورنماز جنازہ میں بھی اختلاف ہے،زیادہ ترفقہاءں

ا احناف ںکایہ نظریہ ہے کہ شہداء کی نماز جنازہ نہیں ہے کیونکہ بدرواحدمیں شہداء پرنماز جنازہ نہیں پڑھی گئی تاہم عقلایہ ممتنع نہیں ہے لہذ

کے راجح مذہب کے مطابق نماز جنازہ پڑھی جائے گی کیونکہ یہ دعاہے جس سے کوئی بھی مستغنی نہیں ہے جبکہ غسل طہارت کے لیے ہے اور ں

ںشہیدتطہیرکے اعلیٰ مقام پرفائزہوتا۔تاہم شہیدحکمی کوغسل بھی دیاجائے گا اوراس پرنماز جنازہ بھی پڑھی جائے گی۔ واللہ اعلم بالصواب۔ں

  ،ھ۔ں1428الجوینی، عبدالملک بن عبداللہ، امام الحرمین، شافعی۔ نہایۃ المطلب فی درایۃ المذہب۔ دارالمنہاج 

  ، 

 

ی ۃ
م
لعل

